
Texte
Transcription diplomatique

Ceſt opulent Tagus tant renommé,                            
Voyant ſa force eſtre vn peu trop petite,                    
Laiſſa ſon cours acouſtumé : & quitte                        
Ce lieu qui d’or n’eſt iamais affamé.  
                      

Or eſt venu en ce lieu cy famé,                                  
Ou à produit maintes pierres d’eſlite,                        
Et ſur toute autre à fait la marguerite                         
Celle qu’vn tems ſur toutes i’eſtimay. 
                     

O fleuue heureux d’auoir porté tel fruit,                    
Heureux Tagus dont ſort ſi digne parle :                    
Digne ie dy d’eſtre enchaßée es cieux :
                     

Et moy heureux qui publie ſon bruit,                       
Non toutes fois qu’il faille que i’en parle :                 
Car ceſte choſe apartient aux ſeuls dieux.

